
GOUVÈNÈ CUOMO ANONSE NOUVO KANPAY PIBLISITE “I LOVE NY” LAN POU 
PWOMOUVWA OSWEGO HARBORFEST 

 
Gouvènè Andrew M. Cuomo te anonse jodi a yon nouvo kanpay piblisite “I Love NY” 
pou pwomouvwa Harborfest Oswego a. Reklam lan te met atansyon sou atraksyon yo 
ki nan festival gratis kat jou an, gen ladan’l tou, mizik an dirèk, fedatifis, ak spektak 
James E. Strates Midway lan. 
 
29yèm Harborfest anyèl la pral òganize soti 28 pou rive 31 Jiyè sou rivaj Lak Ontario a. 
Nouvo reklam yo fè pati inisyativ piblisite $50 milyon dola nan tout eta a, ke Gouvènè 
Cuomo te dekrete nan Bidjè Ekzekitf 2016-2017 la. 
 
“Harborfest se yon gwo tradisyon nan New York Santral ki ekpoze sa ki pi bon nan vil 
Oswego,” se sa Gouvènè Cuomo te deklare. “Mwen fyè dèske festival sa te sipòte pa 
pwogram 'I Love New York' lan, epi mwen ankouraje Nouyòkè yo menm jan ak vizitè yo 
pou yo ale vizite festival sa ansanm ak tout lòt atraksyon ak aktivite yo ke rejyon sa ka 
ofri.” 
 
Reklam lan pral pase jisko 29 Jiyè sou chèn televizyon yo nan makèt Watertown, Utica, 
Syracuse, Rochester ak Albany-Schenectady-Troy yo, epi sou entènèt nan New York 
Santral, Finger Lakes, Mohawk Valley, Rejyon Kapital ak nan rejyon Nò Peyi a. 
 
Nan kòmansman mwa sa, yo te anonse yon nouvo rekò ekonomik gras a enpak touris 
ki nan New york de $102 milya dola – yon ogmantasyon 25 pousan depi lane 2010. 
 
Howard Zemsky, ki se Prezidan, CEO & Komisè Devlopman Empire State, te 
deklare, “Harborfest Oswego 2016 la se kote ou dwe ale pou ka pran plezi’w ak 
pèfòmans an dirèk epi kreye souvni ak zanmi ak fanmi ou pandan sezon ete a. Ak bon 
mizik, machann atizana ak èv atistik, aktivite pou fanmi ak zanmi yo, ak anpil lòt bagay 
ankò, gen yon bagay pou chak moun nan 29yèm Harborfest Oswego Anyèl la. Mwen 
ankouraje ni rezidan, ni visitè yo, pou yo al patisipe nan evènman sa sou bèl rivaj Lak 
Ontario a.” 
 
Apwopo Oswego Harborfest 
Festival ane sa pral make 29yèm anivèsè Harborfest Oswego ak bisantnè Konte 
Oswego a. Oswego Harborfest se yonn nan kèk festival mizik gratis ki nan peyi an. 
Festival kat jou sa ap gen ladan’l spektak James E. Strates Midway lan, ki se yon 
spektak fedatifis ke Entergy te sponsorize, ki pwodwi pa fanmi Grucci ki koni o nivo 
entènasyonal, ansanm ak mizik an dirèk, ak lòt divètisman moun ki pral pèfòme yo, ki 
gen pami yo Dennis DeYoung, ak mizik STYX lan. 

https://www.youtube.com/watch?v=6Pkqw_neTU4


 
Enfòmasyon sou Eta New York 
Eta New York gen 11 bèl rejyon pou vakans. Atraksyon New York yo kòmanse depi nan 
pwen enpòtan tankou Niagara Falls, pou rive nan wout diven Hudson Valleya, ak trezò 
tankou Baseball Hall of Fame ki nan Cooperstown. Kit se plizyè kalite aktivite deyò pou 
tout fanmi an tankou pwomnad, mèvèy kilinè ak manje fre ki soti nan fèm agrikòl yo, 
oswa eksplorasyon istwa rich ak kilti yonn nan 13 koloni orijinal yo, Eta New York ofri 
plizyè aktivite pou tout vwayajè yo. Pou plis enfòmasyon, vizite sitwèb 
www.iloveny.com. Medya yo kapab jwenn kominike pou laprès ak plis ankò sou sitwèb 
http://www.iloveny.com/thebeat/. 

